
	Málsnr.
	Umræður, ákvarðanir, niðurstöður:

	1
	Þingsetning
Matthías Imsland nýr framkvæmdastjóri setti þingið og bauð alla velkomna.

	2
	Starfsmenn þings
Matthías stakk upp á Kristjáni Má Gunnarssyni sem fundarstjóra og Jörundi Þórðarsyni sem fundarritara, samþykkt með lófaklappi. Einnig tilnefndi hann í kjörbréfanefnd þá Hrannar Erlings, Svein R Eiríksson og Sigurjón Harðarson sem var samþykkt samhljóða. Tók Kristján við stjórn fundarins. 

	3
	Kjörbréf
Kjörbréfanefnd fór yfir kjörbréf og var eftirfarandi staðfest. 
Mættir fulltrúar fyrir 21 atkvæði
Bf.Selfoss: Kristján Már 2 atkv, 
BR: Guðný 2, Sigrún 1
BK: Loftur, Bernódus, Þorsteinn og Jörundur 1 hver alls 4
BH: Sigurjón 2
Miðvikudkl: Sveinn 2, Hrannar 2
Fjarðabyggð: Sigurður Hólm 2
Bf Ak: Kristinn 2
Breiðfirð:  Garðar Valur 1 og Hörður R Einars 1
11atkv höfðu ekki fulltrúa: Borgf, Hólmavík, Sauðárkr, Sigluf, Ak sumar, Rangæingar, Hrunamenn


	4
	Kosning uppstillingarnefndar
Ekki er talin þörf á uppstillingarnefnd, ákvörðunum um nefndir vísað til stjórnar. 

	5
	Skýrsla forseta og reikningar
Guðný Guðjónsdóttir varaforseti flutti skýrslu Jafets forseta sem var veikur. Skýrsla Jafets var í fundargögnum.  Í umræðum benti Þorsteinn Berg á að Reykjavíkurborg styrkir BSÍ með því að fella niður fasteignagjöld eins og hjá félögum í ÍSÍ. Þessu var komið á þegar Þorsteinn var forseti BSÍ og fór með Guðlaugi Sveinssyni og Sveini Eiríks á fund borgarstjóra. 
Starfi við nýliðun var gert mjög erfitt vegna Covid. Sagt var frá nýrri heimasíðu, mest unnið af Sverri Kristins og hefur stjórn BSÍ ákveðið að hann fái ævilangt boð á Bridgehátíð. Hrannar vann einnig mikið að þessu verkefni. 
Hrannar kynnti reikninga BSÍ. Starfið markaðist mjög af engu mótahaldi vegna Covid. Því voru litlar tekjur af mótahaldi. Auk þess varð vatnstjón og umbætur á húsnæði ekki til að laga reksturinn. Tap var 7,3 milljónir á rekstrinum. Einhverjar upplýsingar um bókhald töpuðust vegna tölvuárásar á bókara. 
Nokkur umræða var um félagsgjöld. Lýsti Hrannar og fleiri vilja til þess að fleiri félög greiddu félagsgjöld en bridgeklúbbar eldri borgara og nokkur önnur félög hafa ekki greitt nein félagsgjöld. Þó greiða þau leigu til Bridgesambandsins fyrir afnot af búnaði og sal. 
Loftur gagnrýndi pólitík í skýrslu formanns gegn meirihluta í Reykjavik og spurði hvernig önnur sveitarfélög stæðu sig og hvort leitað hefði verið til annarra sveitarfélaga um stuðning. 

Voru reikningar samþykktir samhljóða.

	6
	Skýrslur formanna fastanefnda 
Sveinn tjáði sig fyrir hönd Mótanefndar og Bridgehátíðarnefndar. Árið var erfitt og mörg mót felld niður. Bridgehátíð lofaði góðu – margir erlendir spilarar sumir heimskunnir boðuðu komu sína, en því miður þurfti að fella niður mótið. 
Guðný (Fræðslu og nýliðanefnd) náðu allt upp í 4 borð af nýliðum til að spila í Síðumúlanum en þarna var sama sagan – Covid – henni til halds og traust voru Þorgerður Jónsdóttir og Garðar Valur
Gunnar Björn (laga og keppnisreglugerðarnefnd) Talsverð vinna var í kringum reglugerðarbreytingar og þar unnu mest að endurskoðun Hrannar Erlingsson og Guðni Einarsson.

	7

	Lagabreytingar
Hrannar Erlingsson kynnti breytingar og var ákveðið að taka hverja grein fyrir sig. Gulyfirstrikuð orð og setningar sem áttu að falla út. Rauðletruð orð sem komu ný inn. Sérlega vandaður frágangur á breytingartillögum flýtti alla þessa vinnu.
Fundarstjóri og Hrannar unnu sig saman í gegnum allar breytingarnar og voru allar samþykktar Í heildina var verið að fella niður óvirkar greinar og tengja einnig við netbridge.
Mest umræða spannst út frá breytingu á 3.grein. Heimild til stjórnar BSÍ að fella niður svæðismót í einstökum kjördæmum þar sem það á við og óskað er eftir. Ein leiðrétting laut að tilgreindum kjördæmum og var Vestfjörðum bætt við.
Loftur lagðist gegn breytingu er varðar að gefa heimild til að opna svæðamót. 3.gr samþykkt en einn á móti.
Loks var heildar plaggið samþykkt samhljóða.

	8

	Stjórnarkjör
Eftirfarandi framboð höfðu borist fyrir fundinn. 
Til forseta: Brynjar Níelsson. Kjörinn með lófataki, 
Í stjórn: Guðný Guðjónsdóttir, Sigurður Páll Steindórsson, Hrannar Erlingsson og Gunnar Björn Helgason. Kjörin með lófataki.
Í varastjórn: Dagbjört Hannesdóttir og Gunnlaugur Karlsson. Kjörin með lófataki.

	9
	Dómstóll BSÍ
Stungið var upp á að dómstóll BSÍ yrði skipaður óbreyttur áfram þeim. Bjarna H. Einarssyni, Guðmundi Baldurssyni, Helga Bogasyni, Kristjáni Má Gunnarssyni, Jóni Þorvarðarsyni, Ragnari Magnússyni og Pétri Guðjónssyni.

	10
	Kosning löggilts endurskoðanda
Guðlaugur R Jóhannsson kjörinn 

	11 
	Skoðunarmenn reikninga
Sigurjón Harðarson og Ómar Olgeirsson kjörnir skoðunarmenn. Helga Helena Sturlaugsdóttir og Birkir Jón Jónsson til vara. 

	12
	Ákvörðun Árgjalds. 
Samþykkt óbreytt 150kr

	13
	Önnur mál
Loftur ræddi áhrif netspilamennsku. Nú vilja menn ná börnum úr tölvum en örva gamla fólkið til að nota tölvuna. Taldi hann netspilamennsku hafa bjargað geðheilsu sumra á Covid tímum. Hann hafði áhyggjur af því að Realbridgemót s.s. eins og fyrirhugaður „vináttutvímenningur við Ungverjaland fimmtudaginn 24.feb 22“ gætu truflað eða takmarkað aðsókn hjá starfandi félögum. 
Margir aðrir lögðu orð í belg. Töldu sumir þetta til bóta, jafnvel hefðu lítil áhrif, í flestum tilvikum væru þátttakendur hvort eð er ekki með í þessu félagi eða utan af landi eða Íslendingar erlendis. Gunnlaugur var þakklátur netbridge.
Sigurður Hólm Fjarðarbyggð þakkaði góð samskipti við Ólöfu (senda spilagjafir) og sendi nýrri stjórn árnaðaróskir. 
Sigurjón tók undir árnaðaróskir og vildi láta athuga með netfundi í framtíðinni á Ársþingum
Loftur óskaði eftir því að þingið klappaði fyrir Þórði Jörundssyni sem varð 100 ára í gær og leiddi veginn í virkri spilamennsku. Ljúflega veitt lófaklapp.
Varaforseti kallaði á Ólöfu fráfarandi framkvæmdastjóra og þakkaði henni frábær störf í 15 ár og afhenti henni blómvönd og þakklætisvott.
Fyrir fundinum lágu drög að nýrri keppnisreglugerð.
Loks ávarpaði nýkjörinn forseti Brynjar Níelsson þingið. Hann þakkaði traustið. Sló á léttar nótur. Síðan sagði hann að hann vildi halda íslenskum bridge í fremstu röð. Lykill að því taldi hann vera starf í skólunum. Sagðist hann ætla að leggja sitt að mörkum til að tryggja fjármögnun.  Stöndum saman – verum ekki neikvæð. Hann tók undir orð fráfarandi forseta: „Bridge gerir lífið skemmtilegra“
Fundarstjóri þakkaði góða fundarsetu sleit þinginu. 

